% XUNTA DE GALICIA
CONSELLERIA DE EDUCACION
E ORDENACION UNIVERSITARIA

Secretaria Xeral
Decreto............, do 25 de xaneiro de 2007, polo que se regula o
funcionamento dos comedores escolares nos centros docentes publicos
non universitarios dependentes da Conselleria de Educacion e

Ordenacion Universitaria.

A Conselleria de Educacion e Ordenacion Universitaria € o érgano da
Administracién da Comunidade Auténoma de Galicia ao que lle corresponden,
entre outras, as competencias e funcibns en materia de planificacion,
regulacion e administracion do ensino regrado en toda a sua extension, niveis e
graos, modalidades e especialidades, incluida a xestion dos servizos

educativos complementarios.

O marco xuridico autonémico que regula na actualidade o servizo de comedor
escolar recollese, basicamente no Decreto 16/1984, do 9 de febreiro, polo que
se regula o funcionamento dos comedores escolares (DOG do 29/2/84),
modificado polo Decreto 283/1986, do 25 de xufio (DOG do 14/10/86) e polo
Decreto 443/1990, do 13 de setembro (DOG do 27/09/90).

No transcurso destes anos, a realidade social vén demandando das
Administraciéns Puablicas unha nova regulamentacién do servizo de comedor
escolar nos centros docentes publicos. Este servizo educativo ten un caracter
complementario, compensatorio e social, especialmente destinado a garantir a
efectividade da educacion obrigatoria dentro dos principios de igualdade, en

especial entre homes e mulleres, e solidariedade.

Pola sua banda, o artigo 82.2 da Lei organica 2/2006, do 3 de maio, de
educacion, LOE (BOE de 4 de maio), establece que as administraciéns
educativas prestaran, en determinados supostos, de forma gratuita os servizos

escolares de transporte escolar e, no seu caso, comedor.



Resulta, pois, necesario neste momento establecer un marco normativo que,
de acordo coas previsions legais existentes, concrete, mellore e adecue o
réxime xeral de funcionamento do servizo de comedor escolar nos centros
publicos dependentes da Conselleria de Educacion e Ordenacion Universitaria,
que permita dar resposta as demandas reais e actuais ao respecto.

Na sua virtude, por proposta da conselleira de Educacion e Ordenacién
Universitaria, en uso das atribucions conferidas pola Lei 1/1983, do 22 de
febreiro, reguladora da Xunta e do seu Presidente, modificada pola Lei
11/1988, do 20 de outubro, conforme cos ditames do Consello Consultivo e do
Consello Escolar, e logo da deliberacion do Consello da Xunta de Galicia, na

sua reunion do dia vinte e cinco de xaneiro de dous mil sete

DISPONO:

CAPITULO |. Disposiciéns xerais

Artigo 1. Obxecto e ambito de aplicacion.

1. O presente decreto ten por obxecto a regulamentacion do funcionamento
dos comedores escolares nos centros docentes publicos non universitarios
dependentes da Conselleria de Educaciéon e Ordenacién Universitaria, que
impartan os niveis de ensino obrigatorio e/ou segundo ciclo de educacién

infantil.

2. Entenderase como servizo de comedor 0s servizos de comida de mediodia e
de atencion aos usuarios nos periodos de tempo libre anterior e posterior da
mesma, nos que se fomentaran programas de promocion da saude, habitos

alimentarios e habilidades persoais.

3. A Conselleria garantira, mediante a modalidade que considere mais
conveniente, a prestacién do servizo de comedor escolar ao alumnado ao que
se refire o art. 8° do presente decreto, tendo en conta, en todo caso, o disposto

na disposicién transitoria do presente decreto.



Artigo 2. Modalidades de prestacion do servizo.

1. O servizo de comedor prestarase dalgunha das seguintes modalidades:

a. Xestién directa polo propio centro, por medio de persoal funcionario,
docente ou non, e por persoal laboral, dependentes da Conselleria de
Educacién e Ordenacion Universitaria, que exerceran as funcions que se

regulen na orde de desenvolvemento do presente decreto.

b. Xestién directa mediante a elaboracion de comidas centralizadas en
cocifias propias con persoal da Administracion, e transportadas a outros
centros docentes proximos, contratando o mencionado servizo cunha

empresa do sector hostaleiro.

c. Contratacion da subministracién de comidas preparadas ou da
elaboracién de comidas nas dependencias do centro, a cargo dunha
empresa do sector hostaleiro adxudicataria do servizo polo
procedemento que corresponda.

2. As modalidades utilizadas con caracter xeral seran a) e b); cando iso non
sexa aconsellable, e estea debidamente xustificado prestarase o servizo pola
modalidade c).

3. Excepcionalmente, a Administracion educativa podera colaborar na xestién e
organizaciéon do servizo cos respectivos concellos, deputacions ou outras
instituciéns publicas ou privadas, asi como con outras entidades ou colectivos,
como poden ser as Asociacions de Nais e Pais de Alumnos e as suas
Federaciéns.

4. Nos centros en que, existindo ensinanzas de hostaleria e/ou similares, que
requiran a realizacién de préacticas de cocifia, e funcione & vez o servizo de
comedor escolar, a Conselleria de Educacion e Ordenacion Universitaria e os
responsables do Centro, deberan acordar o establecemento dunha xestién



directa singular, tanto no econémico como no funcional, que permita
compatibilizar e rendabilizar ao maximo o desenvolvemento da docencia
practica das citadas ensinanzas e unha correcta prestacion do servizo de

comedor.

Artigo 3. Contratacion do servizo.

1. Cando o servizo de comedor escolar sexa xestionado mediante contratacion
cunha empresa do sector hostaleiro, esta realizaraa a Conselleria de

Educacién e Ordenacién Universitaria.

2. Asi mesmo, nos casos nos que O servizo se preste baixo a modalidade
recollida no artigo 2.1.b do presente decreto, sera a Conselleria de Educacion e
Ordenacion Universitaria a encargada de realizar a correspondente
contratacién para transporte e subministracibn das comidas aos centros

afectados.

3. A contratacion do servizo de comedor escolar rexerase polo disposto na
lexislacion xeral de contratos das Administraciéns Publicas e polos pregos de
clausulas administrativas particulares e de prescricions técnicas que ao efecto
se aproben.

Dentro dos criterios de valoracibn que se fixen para a adxudicacion do
mencionado servizo, valorarase de xeito especial a aquelas empresas que
acrediten o desenvolvemento dunha politica de igualdade entre homes e
mulleres na sua lifia de contratacién de persoal.

CAPITULO II. Normas de réxime administrativo dos comedores escolares

Seccion 12, Establecemento e autorizacion de apertura e funcionamento

Artigo 4. Apertura e funcionamento.



1. A Conselleria de Educacion e Ordenacion Universitaria podera autorizar a
apertura e funcionamento do servizo de comedor escolar nos centros citados
no artigo 1.1, sempre que conten coas instalaciéns e medios adecuados para a
prestacion do servizo; asi como coas autorizacions e informes preceptivos para

a sua apertura e funcionamento.

2. O procedemento que regule a apertura e funcionamento do servizo de
comedores escolares determinarase nunha Orde de desenvolvemento do

presente decreto.

Artigo 5. Categoria de comedores escolares.

Os comedores escolares agruparanse nun maximo de cinco categorias (A, B,
C, D, E), independentemente da modalidade de xestién pola que se opte, e a
mesma sera determinada polo numero de comensais usuarios do servizo de

comedor segundo se establece:

- TIPO A ata 75 comensais
- TIPOB e, de 76 a 150 comensais
- TIPOC o de 151 a 250 comensais
- TIPOD cei de 251 a 350 comensais
- TIPOE o, mais de 351 comensais

Seccion 22. Organizacion e administracion

Artigo 6. Organizacion, administracion e xestion economica

A organizacién, administracion e xestion econémica dos comedores escolares

corresponde & comunidade educativa do centro, representada polo Consello



Escolar, que exercera as funcions que se establezan neste Decreto e nas suas

normas de desenvolvemento.

Seccion 3. Funcionamento interno do servizo

Artigo 7. Protocolo de funcionamento

Os equipos directivos de cada centro que preste o servizo de comedor,
elaborara un protocolo propio de funcionamento segundo se estableza nas
normas de desenvolvemento do presente decreto, con especial atencion ao

cumprimento do principio de igualdade entre homes e mulleres.

Artigo 8. Usuarios do servizo de comedor.

1. Poderan ser usuarios do servizo de comedor escolar:

a. Todo o alumnado do centro, correspondendo ao Consello Escolar do
centro a seleccion e admisibn nos casos en que 0 numero de
solicitudes supere ao de prazas disporiibles, ao tempo que se procurara

a ampliacién do comedor acorde &s demandas existentes.

b. O persoal encargado da atenciéon ao alumnado usuario do comedor,

independentemente da sua categoria e relacién de emprego.

c. O profescrado e persoal non docente do centro que soliciten o servizo,
sempre que existan prazas vacantes, e se dispona de persoal

colaborador suficiente para a atencién ao alumnado.
2.- A seleccion e admision de usuarios do servizo de comedor escolar farase
acorde aos criterios de prioridade que se establezan nas normas de

desenvolvemento do presente decreto.

Artigo 9. Persoal responsable do funcionamento do comedor escolar.



1. O cadro de persoal que preste servizos de atencién ao alumnado usuario do
comedor escolar sera fixado nas normas de desenvolvemento do presente
decreto seguindo criterios obxectivos, e vira determinado segundo a

modalidade de prestacion do servizo.

2. En todo caso, o persoal laboral encargado da cocifa do comedor escolar
podera estar integrado por oficiais 22 de cocina e axudantes de cocifia; e 0 seu

cadro de persoal determinarase en funcion da categoria do comedor.

Seccion 48. Garantia de calidade do servizo

Artigo 10. Elaboraciéon de menus.

1. A elaboracién dos menus realizarase de tal xeito que proporcione aos
usuarios unha dieta equilibrada, contribla ao seu mellor desenvolvemento e
favoreza a adquisicibn de hébitos alimentarios saudables. Os devanditos

menus poranse en cofilecemento do Consello Escolar do centro.

2. O menu sera unico para todos/as os/as usuarios/as do servizo de comedor,
salvo nos casos de alumnas/os que tefian algun tipo de intolerancia ou alerxia
alimentaria, medicamente documentada. Estes menus seran autorizados polo
Consello Escolar, de acordo coas normas que se diten en desenvolvemento do
presente decreto, e estaran xustificados mediante certificacién médica. Se fose
0 caso, 0 centro facilitara os medios para a conservacion e consumo do menu

proporcionado pola familia.

3. A Conselleria de Educacion e Ordenacidon Universitaria elaborara e divulgara
protocolos ou guias relativas as necesidades nutricionais do alumnado, o
aporte calérico dos nutrientes e as caracteristicas gastronémicas de cada
estacion do ano, para 0 que se contara con persoal experto en nutricion e

dietética.

Artigo 11. Seguridade e hixiene.



Independentemente de cal sexa a modalidade de prestacion do servizo de
comedor escolar sempre se deberan cumprir os requisitos esixidos de control
de calidade establecidos na lexislacion vixente sobre o control sanitario dos
alimentos, da sua manipulacidén e da sua distribucién, ademais dos especificos
que aprobe a Conselleria competente en materia de sanidade e os Concellos.
Asi mesmo, deberan someterse aos sistemas de control externo ou programas

de autocontrol que establezan os procesos de homologacion.

CAPITULO Ill. Réxime econémico-financeiro da xestion dos comedores

escolares

Artigo 12. Gratuidade e beneficiarios/as da axuda para comedor.

1. Seran beneficiarios/as da totalidade da axuda para o servizo de comedor
aquel alumnado que sexa beneficiario do servizo de transporte escolar. Tamén
disporan do servizo de comedor gratuito o persoal, docente ou non,
responsable do funcionamento do comedor regulado no artigo 9 do presente
decreto.

Asi mesmo seran beneficiarios da mencionada axuda, total ou parcialmente,
outro alumnado non incluido anteriormente, sempre que cumpra o requisito de

renda que se estableza.

2. Deberan aboar a cantidade correspondente a axuda para comedor
concedida pola Conselleria de Educacién e Ordenacién Universitaria por
alumno/a e dia, todo aquel alumnado, incluido os/as fillos/as do persoal de
comedor, persoal do centro, docente ou non, e que non se atopen incluidos no

paragrafo anterior.

Artigo 13. Financiacion e control de gasto.

1. O servizo de comedor escolar financiarase cos seguintes ingresos:



a. Aportacions da Conselleria para cubrir o custo dos servizos bonificados
segundo a porcentaxe que corresponda en cada caso, que se
determinaran anualmente consonte ao disposto no artigo 14 do presente
decreto.

b. Asi mesmo, existird un fondo complementario que sera distribuido pola
comisién provincial de comedores escolares regulada no artigo 16 do
presente decreto, e cuxa finalidade sera a de atender as necesidades
especificas de cada comedor escolar

c. Aportaciéns dos usuarios.

d. Aquelas aportacions en forma de axuda ou doazon recibida doutros
organismos publicos ou privados, concedidas de acordo co disposto na

normativa vixente na materia.

2. A xestion econdmica do comedor escolar, ademais de constar nos Rexistros
da actividade econdmica que estan establecidos con caracter xeral para todos
os centros docentes publicos de Galicia, constard nunha conta especifica para
tal fin. Asi mesmo, terase un rexistro de ingresos e un rexistro de gastos do
servizo de comedor, a xustificacion dos cales sera presentada polo/a director/a
do centro & Delegacién Provincial correspondente, unha vez aprobada polo
Consello Escolar.

3. O estado de gastos do orzamento anual do servizo de comedor escolar
incluira, tameén, a adquisicién de mobiliario e utensilios inventariables precisos
para o funcionamento do servizo, ata un maximo do 15% dos ingresos do

comedor procedentes da Conselleria de Educacion e Ordenacion Universitaria.

4. Para o caso de créditos remanentes do exercicio anterior serd de aplicacion
o establecido no Decreto 201/2003, do 20 de marzo, polo que se desenvolve a
autonomia na xestion econdmica dos centros docentes publicos non

universitarios.



Artigo 14. Prezo do servizo.

1. A Conselleria de Educaciéon e Ordenacién Universitaria determinara a contia
do mddulo econémico unitario que cubra o prezo do cuberto, en funcion da
modalidade de prestacion establecida.

2. Na determinacién do mesmo teranse en conta os custos de comporientes,
tales como, alimentos, enxoval, combustible, enerxia, seguros, uniformes,
persoal de atencion; asi como calquera outro que se contemple nas normas de

desenvolvemento deste decreto.

Artigo 15. Complementos retributivos.

O/a director/a, o/a secretario/a, o/a encargado/a do comedor e 0 persoal,
laboral ou funcionario, que exerza a funcién de atencién ao alumnado usuario
do comedor, terdn dereito a un complemento por servizos extraordinarios, que

sera aboado en funcion dos dias de asistencia ao comedor.

CAPITULO IV. Normas de organizacién administrativa en relacién cos

comedores escolares.

Artigo 16. Comisidn provincial de comedores escolares.

1. En cada provincia constituirase unha comisién de comedores escolares que
estara integrada polo/a delegado/a provincial da Conselleria, como
presidente/a, o/a secretario/a da delegacién, o/a xefe/a do Servizo Provincial de
Inspeccidn, un director ou directora de centro que conte con comedor, por cada
zona de inspeccion, elixido/a polos/as directores/as dos colexios da zona nos
que funciona o mencionado servizo, mediante votacion secreta, tres
representantes das asociaciéns de nais e pais de alumnos, designados polas
mesmas a través da sua federacién, o/a presidente/a do comité de empresa a
nivel provincial e o/a xefe/a do Servizo Provincial de Recursos Educativos

Complementarios, que actuara como secretario/a.



2. A citada comisién reunirase de maneira ordinaria duas veces ao ano. A
primeira no mes de setembro, para analizar as necesidades especificas de
cada comedor escolar e distribuir o fondo complementario en funcién das
mesmas. A segunda para verificar a xestion econdmica dos comedores

escolares da provincia correspondente.

Artigo 17. Avaliacion e inspeccion.

1. A Conselleria de Educaciéon e Ordenacion Universitaria avaliara o

funcionamento, a xestién e a organizacion do servizo de comedor escolar.

A estes efectos os centros docentes publicos que presten o servizo de
comedor, disporan dun programa anual do servizo de comedor aprobado polo

Consello Escolar, que se integrara na programacion xeral anual.

2. Correspdndelle a Conselleria de Educacion e Ordenacion Universitaria o
exercicio da labor inspectora dos comedores escolares, con especial atencion
ao cumprimento do principio de igualdade entre homes e mulleres, sen
prexuizo das atribuciéns que lle corresponden & Conselleria competente en

materia de sanidade e aos concellos.

Disposicions adicionais.

Primeira.- Excepcionalmente, as Asociacions de Nais e Pais de Alumnos e as
suas federacions poderan colaborar nas funciéns de atenciéon ao alumnado
usuario do servizo de comedor escolar. Neste suposto, aquelas asociacions
qgue voluntariamente realicen tal funcidon poderan percibir unha axuda do fondo
complementario ao servizo de comedor, distribuido pola comisién provincial

regulada no artigo 16 do presente decreto.

Segunda.- Atendendo &s caracteristicas propias dos centros residenciais
docentes e dos centros de educacidén especial dependentes da Conselleria de

Educacion e Ordenacion Universitaria, na orde de desenvolvemento do



presente decreto regularase especificamente a asignacion e o tipo de persoal

que preste servizos nestes centros.

Disposicion transitoria

Para os supostos en que a admision de usuarios/as do servizo de comedor -
alumnado ou outro persoal- non beneficiario de axuda ou gratuidade, supona
un incremento de persoal laboral de cocifia, tal demanda serd atendida de
forma progresiva de acordo coas dispofibilidades orzamentarias.

Disposicion derrogatoria.

Quedan expresamente derrogados o Decreto 16/1984, do 9 de febreiro, polo
que se regula o funcionamento dos comedores escolares, e os Decretos
283/1986 e 443/1990 que modifican en parte ao anterior, asi como todas as
disposicions de igual ou inferior rango que se opofian ao disposto no presente
decreto.

Disposicions derradeiras.

Primeira.- Desenvolvemento normativo

Autorizase a conselleira de Educacién e Ordenacion Universitaria para ditar as

disposiciéns precisas para o desenvolvemento deste decreto.

Segunda.- Entrada en vigor

Este decreto entrara en vigor aos vinte dias da sua publicacion no Diario Oficial
de Galicia.

Santiago de Compostela, vinte e cinco de xaneiro de dous mil sete



Laura Sanchez Pinén Emilio Pérez Tourino
Conselleira de Educacion e Presidente da Xunta de Galicia

Ordenacion Universitaria



